
YUNIT 1 
Week 1 
 

Ako Ug Ang Akong Pamilya 

Unang Buluhaton 
      

 

 

 

 

Manganta Kita 

 

“Kon Kita Magakatigom” 

(Tuno: The More We Get Together) 

 

Kon kita magakatigom, katigom,katigom,  

Kon kita magakatigom, maglipay kita 

Ang akong higala, imo mang higala 

Kon kita magakatigom, maglipay kita 

 

A. Kantaha aron sa pagpaila sa imong kaugalingon.  

 

“Kumusta Higala” 

(Tuno: Sampung Mga Daliri) 

Kumusta higala 

Ako si __________ 

Ikaw si ________ 

Amiga/amigo kita. 

Aduna ba kay higala? Unsay inyong 

kasagarang buhaton kon kamo 

magkita? 

B. Kompletoha ang pahayag o sentence 

mahitungod sa imong kaugalingon. Isulat ang 

imong tubag sa notebook/papel. 

1. Ako si _________________________________. 

2. ___________ka tuig ang akong edad. 

3. Anaa ako sa _______________ ang-ang.  

4. Nagtungha ako sa ____________ Elementary 

School. 

5. Nagpuyo ako sa ___________________________. 

 

Ikaduhang Buluhaton 

 

Isulat ang sinugdanang tingog sa mga mosunod nga 

pulong. Buhata kini sa notebook o papel. 

 

1.  

___anggam 

2.  

___ata 

 

3.  

___ahoy 

4.  

___ aging 

5.  

___unting 

6.  

___ansanas 

7.  

___akwan 

8.  

___tlog 

9.  

___ andira 

10.  

___ambis 

Ikatulong Buluhaton 

Basaha pag-usab ang balak. Isulat ang mga pares 

sa pulong nga naggaray sa inyong papel. 
 

 

“Ang Akong Pamilya” 

Sinulat ni: Gretel Laura M. Cadiong 

Hinan-ayni:  Nena V. Minoza 

 

Si Tatay ug Nanay 

Naghatag og kalipay 

Si Manoy ug Manay 

Nakatabang kanunay. 

 

Sa mga buluhaton 

Kami nagkauyon 

Puno sa kalipay 

ug nagkahigugmaay. 

Ikaupat nga Buluhaton  
 

 Isulat ang Oo kon ang pares naggaray o 

rhyming words. Isulat ang Wala kon ang pares wala 

naggaray o non-rhyming words. Buhata kini sa 

inyong papel/notebook.  
 

1. lata – mata    =__________________ 

2. atis– lapis    =__________________ 

3. saging – manga   =__________________ 

4. kama –nanay   =__________________ 

5. baboy – lomboy   =__________________ 

6. nanay – papa   =__________________ 

7. kalipay – kanunay   =__________________ 

8. nagkahiusa – usag-usa =__________________ 

9. baso – lata    =__________________ 

10. manang – manong   =__________________ 
 

Manganta Kita  

 

“May Malipayong Panimalay” 
(Tuno: This Is The Way)((9 

 

May malipayong  (panimalay) 3x 

May malipayong panimalay 

Nga akong nakita 

Si Tatay ug si Nanay 

Si Dodong ug si Inday 

Silang tanan naghinigugmaay 

Sa usa ka panimalay 

Ikalimang Buluhaton  

 

A. Pangitaa ang pulong nga naggaray o rhyming 

words sa gihatag nga mga pulong. Isulat ang 

tubag sa inyong notebook o papel.  

 

 

 

1. baso   -  ______________ 

2. nalipay  -  ______________ 

3. adlaw   - ______________ 

4. bato   -  ______________ 

5. mata   -  ______________ 

 

B. Isulat sa notebook o papel ang nawala nga letra 

aron maporma ang pulong. 

1.     3. 

 __a__ __ i __ g         s__ g __ __  g  

2.    4.    

 p__ __ t __    u __ o 
 

 

 

baruto     laso       usahay      lakaw      lata 

 



8 

 

     

  5.    

__a __ o 

C. Basaha ang balak.Isulat sa inyong notebook o 

papel ang pulong nga nigaray sa gilinyahan nga 

pulong.  

 

“Ang Batang Buotan” 

 

Ang bata nga buotan 

Garbo sa __________. 

(ginikanan, katilingban)  

Motuman saisugo 

Ug sa lain nga _______ 

(sulti, mando) 

 

Hinumdomi  

 

 

 

 

 

 

 

Ang  pamilya naglangkob sa amahan, inahan 

ug mga anak. Mahinungdanon nga adunay 

pagsinabtanay, pagtinabangay, ug 

paghinigugmaay sa usag-usa. 

Week 2 

 

Ako Ug Ang Akong Pamilya 
 

 

 
 

 

 
  

 
 

Magbasa Kita  

Nars 

 

 Kinsa man ang mga tawo nga 

imong makita sa hulagway?  

 Unsa man ang ilang ikatabang sa 

inyong pamilya?  

Si Roda Perez natawo niadtong Nobyembre 

11, 1983 didto sa Lapulapu City. Siya ang 

kinamagulangang anak nila ni Mr. Pedro Perez ug 

Mrs. Lucy Perez.   

Nagsugod siya sa pag-eskuyla sa edad nga 

sayis didto sa Lapulapu City Central Elementary 

School. Sa iyang pirmerong tuig sa eskuylahan, gi-

ila siya nga maanyag, mapailobon, masinabtanon, 

buotan, limpyo ug labaw sa tanan maalamon. 

Tungod niini nga mga kinaiya, nailhan siya sa 

eskuylahan ug sa komunidad. Nihuman siya sa 

elementarya ug high school nga nakakuha og 

pasidungog o honor. 

Gusto niyang makab-ot ang iyang damgo nga 

mahimong nars. Nagpa-enrol siya sa Cebu Normal 

University ug nihuman nga Cum Laude. 

Si Roda, usa na ka nars karon sa Lapulapu City 

Central School. Malipayon kaayo siya nga 

nagserbisyo sa mga tawo sa ilang komunidad. 

 

Mga Pangutana: 

 

1. Kinsa man ang nars sa istorya? 

2. Kanus-a man ang iyang adlaw nga natawhan? 

3. Diin man siya nag-eskuylasa elementarya? 

4. Unsa man ang mga kalidad ni Roda Perez? 

5. Ikaw? Giunsa man nimo paglimpyo sa imong 

kaugalingon? 

6. Unsa man ang imong buhaton? 

7. Unsa man ang iyang pangandoy? 

8. Nakab-ot ba niya ang iyang pangandoy? 

Nganong nakasulti man ka niana?  

9. Isip usa ka nars, unsa man ang iyang buluhaton? 

10. Unsa man ang imong pangandoy inig kadako 

nimo? Ngano man? 

11. Asa man ka gustong motrabaho? 

12. Kon ikaw si Roda, gusto ba usab ka motrabaho 

sa imong komunidad? Ngano man?  

 

Unang Buluhaton 

 

A. Atong kompletohon. Isulat ang imong tubag sa 

notebook o papel.   

 

 

 

 

 

 

 

 

 

 

 

 
 
 
 
 
 
 
 

Roda 

Mama ug Papa 

Eskuylahan 

Kalidad 

B. Basaha ang mga pangutana. Isulat ang inyong 

tubag sa notebook o papel.  

 

 

 

 

 

 

 

 

C. Sulati sa detalye nga gipangayo. Isulat ang imong 

tubag sa notebook o papel. 

 

Ngalan: _______________________________________ 

Birthday: ______________________________________ 

Pinuy-anan: ___________________________________ 

Inahan: _______________________________________ 

Amahan: _____________________________________ 

Ikaduhang Buluhaton 

 

Manganta Kita 

“Ako Alagad Sa Komunidad” 

Ako alagad sa komunidad (2x) 

Pulis, prrt, prrt, prrt, prrt, prrt 

Ako alagad sa komunidad (2x) 

Maestra, mga bata andam na ba kamo? 

Magbasa, magsulat, ug mag-ihap kita. 

Ako alagad sa komunidad (2x) 

Tindera, puto, bingka, palit na kamo. 

 

 
 

 

Idibuho sa sakto nga han-ay ang mga hulagway 

nga naa sa ubos. 

Tawo Lugar Butang Hayop 

 

 

 

 

 

   

 



15 

 

Ikatulong Buluhaton  

 

A. Kolori ang mga pulongan nouns o naming words. 

Buhata kini sa notebook o papel . 

 

 

 

 

 

 

 

 

 

 

 

 

 

 

 

 

 

 

 

Limpyo Katawa Bata 

Gwapa Nars 

Simbahan Igsoon Eskuylahan 

Mama Hilak 

Pulis 

B. Pupoa ang prutas nga adunay nouns o naming 

words. Isulat anginyong tubag sa    

 notebook o papel.    

 

 
   

 

        

 

 

 

 

 

 

 

 

 

 

magtutudlo 

lukso kabaw 

relo 

lapis 

pulis 

C. Isulat ang check () kon ang pulong pulongan 

(noun), kurus () kon dili sa inyong notebook.  

 

 ____1.lolo    ____6. notebook 

 ____2.gatas    ____7.  atis 

 ____3.sayaw    ____8.  sulat 

 ____4.baka            ____9.  merkado 

 ____5.pasyente   ____10. gwapa 

 

Ikaupat nga Buluhaton  

A. Kopyaha ang mga pahayag o sentences gamit 

ang husto nga capitalization, proper spacing 

between words and correct punctuation marks sa 

inyong notebook o papel.  

 

 1. Si Roda usa ka nars. 

 

 ______________________________________________ 

  2. Nagkat-on sa pagbasa ug pagsulat ang mga 

bata.   

 

_______________________________________________ 

  3. Usa ka magtutudlo si Mr. Santos. 

  

___________________________________________________ 

B. Usba og sulat ang mga pahayag o sentences 

gamit ang husto nga capitalization, husto nga 

spacing kada pulong ug husto nga  punctuation 

marks.  

 

1.  hinay nga nikanta ang babaye 

 ______________________________________________ 

2.  ambongan siya 

 ______________________________________________ 

3.  usa ka magtutudlo si mr. tabaldo   

 ______________________________________________ 

4.  maayo mosayaw ang akong nanay 

 ______________________________________________ 

5.  taas ang lapis 

 _______________________________________________ 

 

Hinumdomi  

 

 

 

Ang noun gitawag usab og naming word. 

Pulongan ang tawag sa ngalan sa tawo, butang, 

hayop o lugar. 

Week 3  

 

Mga Tawo Ug Butang Nga Akong Ganahan 

 

 

 

 

 

 

 

 

 

 

 

 

 

 

 Unsa man ang imong gustong 

buhaton?  

 Unsa man ang mga pagkaon 

nga imong ganahan?  

Magbasa Kita  

“Nganong Mangakha Ang Manok?” 

Adunay usa ka uwak nga nipalit og nindot nga 

kulintas sa usa ka negosyante. Mapasigarbohon 

kaayo siya sa iyang napalit busa iya kining 

gibutang sa iyahang liog aron makita sa 

kadaghanan. Nilupad siya og nahiadto sa 

maanindot nga hardin diin nakita niya ang iyang 

higala, ang himungaan, uban sa iyang mga pisô.  

Ang himungaan niingon kaniya “Pagka-anindot sa 

imong kulintas! Mahimo ba nako hulaman? Akoa 

lang iuli ugma.”  

Tungod kay nakagusto ang uwak sa himungaan, 

iyang gipahulaman ang kulintas. Pagkaugma, 

nibalik ang uwak para kuhaon ang kulintas, iyang 

nakita ang himungaan ug ang iyang mga pisô 

nga nangakha sa yuta duol sa daan nga paril. 

“Hain man ang akong kulintas?” pangutana sa 

uwak.  

“Nawala kini,” sulti sa himungaan. Gikuha kini sa 

akong mga pisô kagahapon samtang natulog 

ako, ug karon wala na sila kahinumdum kon diin 

kini nila gibutang. Amo kining gipangita tibuok 

adlaw, apan wala namo kini makit-i.  

“Kinahanglan imo katong bayran,” matud pa sa 

uwak. Kon dili, muadto ako sa hari ug akong isulti 

nga imong gikawat ang akong kulintas.  

Nahadlok ang himungaan, ug naglibog siya 

unsaon pagpangita og kwarta. Niingon ang uwak, 

“Mukuha ako og usa ka pisô kada adlaw,bayad 

sa imong utang kanako. Kon imo nang makit-

anang kulintas, ibalik kini kanako. Unya, mohunong 

na ako og kaon sa imong mga pisô.”  

Hangtod karon, ang himungaan ug mga pisô, 

wala mohunong sa pagpangita sa kulintas, ug 

ang uwak nagpadayon sa pagkolekta sa husto 

nga bayad sa iyang kulintas sa pagkuha og usa 

ka pisô. Niingon sila nga dili mohunong og kakha 

ang mga manok hangtod makit-an ang nawala 

nga kulintas. 

 

Mga Pangutana 

 

1. Unsa man ang relasyon sa manok ug sa 

uwak? 

2. Nganong nag-away man sila? Isulti ang 

panghitabo base sa istorya. 

3. Unsaon man sa uwak pagkuha og balik ang 

iyang kulintas? Unsa man ang ilang 

kasabutan? Isulti ang kinaiya sa uwak.  

4. Asa man nagsige og pangita ang manok sa 

nawala nga kulintas?  

5. Unsa man ang rason sa manok nga nagsige 

man siya og kakha sa yuta?  

Manganta Kita  

 

“Kaming Tigserbisyo sa Publiko” 

(Tuno: “Leron-Leron Sinta”) 

 

Serbisyong publiko maoy among trabaho 

Ikalipay namo ang pagsilbe kaninyo 

Pulis, magtutudlo, bombero ug abogado 

 Inhenyero, doctor ug nars kamo segurado 

 

 

Unang Buluhaton 

 

Tan-awa ang mga hulagway. Isulat ang ang o ang 

mga sa inyong papel.  

 

    1.Nisayaw _____ bata.  

 

 

    2. Nagbasa og libro ____bata. 

 

 

   3.  Nagdula ______ bata. 

Magbasa Kita  

 

 

 

Adlaw sa usa ka semana Abbreviation 

Lunes 

Martes 

Miyerkoles 

Huwebes 

Biyernes 

Sabado 

Dominggo 

Lun. 

Mar. 

Miyer. 

Hwe. 

Biyer. 

Sab. 

Dom. 

 

Bulan sa usa ka tuig Abbreviation 

Enero 

Pebrero 

Marso 

Abril 

Mayo 

Hunyo 

Hulyo 

Agosto 

Septembre 

Oktubre 

Nobyembre 

Disyembre 

Ene. 

Peb. 

Mar. 

Abr. 

May. 

Hun. 

Hul. 

Ago. 

Sept. 

Okt. 

Nob. 

Dis. 

Ikaduhang Buluhaton 

 

Isulat ang minubo o abbreviation sa mga pulong 

nga imong makita sa ubos.  

1. Doktor   –      

2. Marso   –      

3. Lunes   –      

4. Oktubre –      

5. Martes  –      

 

Ikatulong Buluhaton  

 

A. Tan-awa ang hulagway. Pagsulat og pahayag o  

sentence gamit ang “ang” ug “ang mga” sa 

inyong papel. 

         
     1. _________________________ 

   2._________________________ 

   3. _________________________ 

    4. _________________________ 

   5._________________________ 

 

B. Base sa istorya, pagsulat og paragraph nga 

adunay mubo nga mga pahayag o sentences 

nga giulohan og “Ngano nga mangakha ang 

manok?” Isulat kini sa inyong notebook o papel. 

 

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________ 

___________________________________________________

___________________________________________________

___________________________________________________

___________________________________________________ 

C. Isulat og usab ang paragraph gamit ang husto 

nga punctuation marks, capitalization, indentions 

and format. Buhata kini sa notebook o papel.  

 

 

Hinumdomi 

Ang ang atong gamiton kon usa ka tawo o 

butang ang atong gihisgotan. 

Ang ang mga atong gamiton kon duha o daghan 

nga mga tawo o butang ang gihisgotan. 

 

 

 

 

 

Adunay usa ka uwak nga nipalit og nindot nga 

kulintas gikan sa usa ka negosyante. 

Mapasigarbohon kaayo siya sa iyang kulintas og 

dali niya kining gibutang sa iyang liog aron 

makakita ang tanan. Unya, nilupad siya ug 

napunta didto sa maanindot nga hardin diin nakita 

niya ang iyang higala kaniadto, ang himungaan 

og nagsunod kaniya ang iyang mga pisô. Ang 

himungaan niingon, “Pagkaanindot sa imong 

kulintas, mahimo ba nga ako kining hulaman? ako 

kining iuli ugma.    

Week 4  

 

Atong mga Panginahanglan  

 
 

 
 
 

 

 

 

 

 

 

 

 

 

 

 

 Unsa man ang atong mga 

panginahanglan? 

Unang Buluhaton  

Idebuho ang mga hulagway sa inyong notebook o 

papel. Ibutang ang mga hulagway sa husto nga 

pundok.  

 

 

Sinina Pangbalay 

 

 

 

Sinina Pang-eskuyla 

 

 

 

Sinina Pangsimba 

Ikaduhang Buluhaton 

Tan-awa ang mga hulagway. Paghimo og mga 

pahayag o sentence gamit ang kini ang ug kana 

ang.   

   1.        . 

  2.        . 

 

   3.        . 

    4.      . 

   5.        . 

Kompletoha ang mga pahayag o sentences gamit 

ang Kini ang mga / Kadto ang mga. Tan-awa ang 

mga hulagway. 

  

a. _______________ bulak. 

  

b. _______________   lamesa. 

 

c. _______________ langgam. 

 

d. _______________ mansanas. 

 

e. _______________ libro. 

 

Hinumdomi 

Kini ang ang gamiton kon usa ka butang ang 

gihisgotan ug duol sa nagsulti. 

Kini ang mga anggamiton kon daghan nga 

butang ang gihisgotan ug duol sa nagsulti. 

Kato ang ang gamiton kon usa ka butang ang 

gihisgotan ug layo sa nagsulti. 

Kato ang mga ang gamiton kon daghan nga 

butang ang gihisgotan ug layo sa nagsulti. 

 



31 

 

Week 5  

 

Ang Akong Paborito nga Mananap ug Tanom 

 

 

 
 

 

 

 

 

 

 

 

 Aduna ba kay binuhing hayop? 

 Giunsa man nimo kini pag-

atiman? 

Magbasa Kita  

 

“Sa Parke” 

Adlaw nga Sabado, sila si Gino ug Karen 

nangadto sa parke. Dala ni Karen ang iyang itom 

nga itoy.  

“O! Pagkaanindot sa mga bulak”, matud pa ni 

Gino. “Bitaw, nagkalain-lain ang iyang kolor”, tubag 

ni Karen. “Ganahan ko mokutlo og usa”, niingon si 

Gino. “Ayaw, gidili ang pagpangutlo og bulak dinhi”, 

tubag ni Karen. 

Wala nipadayon og kutlo og bulak si Gino. 

Nakahinumdom dayon siya sa ilang leksyon sa 

eskuylahan mahitungod sa Environmental Prints. 

Nalingaw sila sa pagtan-aw sa mga bulak.  

Unya sa kalit lang, nangita si Karen sa iyang itoy 

ug nangutana “Hain man ang akong itoy”? 

“Imo kadtong itoy nga nagkalapok?”, tubag sa 

bata nga naglingkod tapad nila. Giduol dayon ni 

Karen ang iyang itoy. Nagdali sila sa pagpauli sa 

ilang balay aron ligo-on ang itoy nga nagkalapok.  

 

Mga Pangutana:  

 

1. Kinsa man ang nangadto sa parke? 

2. Unsa man ang ilang gibuhat didto? 

3. Nipadayon ba og kutlo si Gino og bulak? Ngano 

man? 

4. Naunsa man ang itoy ni Karen? 

5. Aduna ba kay binuhing hayop sa balay? 

nako  ikaw  iya  niya  imo 

6. Giunsa man nimo pag-atiman ang imong 

binuhing hayop? 

 

Unang Buluhaton 

 

A. Isulat ang husto nga possessive pronoun sa 

matag pahayag o sentence. Pilia ang imong 

tubag sulod sa kahon. Buhata kini sainyong 

notebook o papel. 

 

 
  

  
 

 

 

1. ____________ pangitaa ang iro.  

 

2. Nindot ang _______nga hardin.  

 

3. Ang _____ nga amiga ako sab nga amiga.  

 

4. Ang igsuon ____ nindot mosayaw.  

 

5. Ang amahan _____  mahilig sa kinaiyahan.  

nako  ikaw  iya  niya  imo 

B. Basaha ang dialogue sa ubos. Isulat sa inyong 

papel ang husto nga possessive pronoun. Pilia 

ang imong tubag gikan sa mga pulong nga naa 

sa kahon. 

   

  

 

  

Sa sulod sa eskuylahan nag-istorya hanay ang tulo 

ka managhigala. 

 

Jen:    Bert, nakakita ka sa akong libro?  

__________ bang gihipos? 

   

Bert:    Wala raba, __________ Mel kita ka? 

  

Mel:    Gihulaman man to __________. 

 

Jen:    __________ ba diay gihulaman?  

  

Mel:    Gipahulam man __________ niya. 

  

Jen:    Unsa? Nganong __________ man nga  

gipahulaman nga dili man to ________?  

Ikaduhang Buluhaton 

 

Basaha ang balak. Lingini ang pares sa pulong nga 

naggaray o rhyming words. Isulat kini sa inyong 

papel o notebook. 

 

“Pinangga Kong Itoy” 
Sinulat ni: Caren S. Selgas 

Hinan-ay nila ni: Maria Jesusa C. Despojo 

Gea C. Alonso 
 

 

Aduna akoy itoy. 

Ginganlan ko og Bitoy. 

Ang puting ikog ni Bitoy, 

Kusog mokuyakoy. 

 

Magsige og dagan-dagan, 

Sa hapsay namong tugkaran. 

Kanunay kami mag-uban. 

Kon dili mag-ulan-ulan. 

 

Mao kini si Bitoy, 

Ang pinangga ko nga itoy. 

Kanunay kaming magsuroy-suroy,  

Aron mawala ang kakapoy. 

 

 

 

 

 

 



36 

 

Ikatulong Buluhaton 

 

A. Pilia ang husto nga possessive pronoun sa matag 

pahayag o sentence nga angay sa hulagway. 

Isulat kini sa inyong notebook o papel. 

 

 

 

    

 

  

1. Gina ang ngalan __________. 

 

 

 

 

 

 

2. __________kining iro? 

 

 

 

 

 

3. Asa si Lina? __________ kining  

bag?.    

 

 

 

 

 

nako  ikaw  iya  niya 

 imo 

nako   ikaw   iya  niya 

  imo 
 

B. Isulat ang husto nga possessive pronoun sa 

matag pahayag o sentence. Isulat ang imong 

tubag sa notebook o papel. 

 

 

   

 

 

1. ____________ pangitaa ang iro.  

 

 

2. Nindot ang _______nga hardin.  

 

 

3. Ang _____ nga amiga ako sab nga amiga.  

 

 

4. Ang igsuon ____ nindot mosayaw.  

 

 

5. Ang amahan _____  mahilig sa kinaiyahan.  

Week 6  

 

Ang Akong Gusto nga Buhaton 

 

 
 

Unsay inyong nakita sa hulagway? 

Maminaw ba ka sa tambag sa imong higala? 

Basaha 

“Si Putyokan ug Si Langaw” 

 

 Usa ka adlaw si Putyokan ug si Langaw 

nagsuroy-suroy sa lasang. Nagdula ug nalingaw 

kaayo sila. Sa ilang pagsuroy-suroy nakakita sila og 

pagkaon. 

 “Dali Langaw atong dad-on kining pagkaon”, 

sulti ni putyokan. “Ay! Busog pako Putyokan, unya 

nalang na magdula ra usa ta”, tubag ni Langaw. 

“Oy Langaw higayon na kaayo kini. Kon busog pa 

ka, ato nalang kining hipuson,” Sulti ni Putyokan. 

“Sayang ang panahon, nindot kaayo karon idula 

busa Putoyokan ikaw nalang niana, magdula ra 

ako,” tubag ni Langaw. Gitambagan ni Putyokan 

si Langaw, “Ako kang amiga Langaw busa 

paminaw,” sulti ni Putyokan. “Makaluluoy ka!  

Moabot ang adlaw nga ikaw magpangita og 

pagkaon, busa pagtigom na karon” sumpay ni 

Putyokan. Wala gayod naminaw si Langaw, 

matod pa niya dili siya mahutdan og pagkaon. 

Nipalayo kini ug nipadayon sa pagdula. 

 Niabot ang panahon sa ting-ulan. Nibundak 

ang kusog nga ulan ug nibaha. Si Putyokan 

nagpahulay nalang sa ilang balay apan si 

Langaw nalibog unsay iyang buhaton. Wala siyay 

makaon ug basa na kaayo siya sa ulan. 

Nakahinumdom siya ni Putyokan. Iya kining giadto. 

 Nituktok siya, “Ikaw ra gayod ang nakatabang 

nako” sulti ni Langaw. Gipadayon siya ni Putyokan. 

Gihatagan og sinina ug gipa-inom og init nga 

sabaw. Nagpasalamat si Langaw. Gidasig siya ni 

Putyokan. Sukad niadto nakaamgo na si Langaw 

nga dili maayo ang iyang naandan. 

Unang Buluhaton 

 

Basaha ug Sabta: Han-aya ang mga panghitabo 

basi sa istorya. 

Pulingalan o Personal Pronouns 

Ako, Ikaw, Siya, Kamo, Sila ug Kami 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Kanus-a gamiton ang Ako, Ikaw, Siya, Sila, Kami,  

Kamo? 

Unsay tawag nato niini?

Ako si Putyokan. Ikaw, 

kinsa man ka? 

Ako si  Langaw 

ug siya usab si 

Hulmigas. 

Oo, kami. Apan sila 

ni Hulmigas ug 

Buyog ang nagdula. 

Wala ra ko niapil. 

Kamo diay 

nagkuyog 

gahapon. 

Ikaduhang Buluhaton 

Basaha ug Sabta. Gamita ang hustong pulingalan sa 

pahayag. Isulat ang pulingalan sa imong papel. 

 

1. Nisayaw _______ . 

 

 

 

 

 

2. Nagdula ________. 

 

 

 

 

 

 

3. 

 

 

 

 

 

 

 

 

4.  

 

 

Kinsa ang 

nagtanom niini 

nga bulak? 

_______maoy 

nagtanom  ana 

nga bulak. 

Gipangga  ko 

____anak. 

Ikatulong Buluhaton 

Mangita og kauban. Basaha ang dialogue. 

Pangitaa ang noun isulti ang husto nga pulingalan. 

Magpulihanay og basa sa dialogue. Gamit ang mga 

mosunod: ako, ikaw, siya, kami, kamo, sila. 

 

Kauban 1: Naminaw og awit si John . 

 

Kauban 2: Naminaw _____ og awit. 

 

Kauban 1: Gitabangan sa bata ang Lola sa 

paglabang sa dalan.  

 

Kauban 2: ______ang nitabang sa Lola. 

 

Kauban 1: Amiga ni Jean si Pat. 

 

Kauban 2: _____si Jean amiga nako si Pat. 

 

Kauban 1: Mokanta ang mga tinun-an sa Ikaduhang 

Ang-ang. 

 

Kauban 2:  ______ ang mga tinun-an sa Ikaduhang 

Ang-ang. ______ ang mokanta. 

Ika-upat nga Buluhaton 

 

Butangi ang blangko og hustong pulingalan 

(pronoun) 

 

1. ____________ si Allan Santiago.  

 

2. Ang akong amahan mag-uuma. 

Nagtanom ______________ og mais ug mga 

utanon.  

 

3. Ang akong inahan anaa ra sa balay. 

Daghan  __________  og trabaho sa among 

balay.  

 

4. Gipalitan ____________og daghang dulaan 

sa akong mama.  

 

5. Nalingaw kaayo ______________sa tingog sa 

akong dulaan. 

 

6. Pinangga ko sa akong mama ug papa. 

_________, pinangga ba usab? 

 

Hinumdomi 

 

 

 

 

 

Amo nga Komunidad - Amo nga  

Ako, Ikaw, Siya, Kamo, Sila ug Kamiang gamiton 

puli sa ngalan sa tawo. (I, You, He/She, We and 

they) are Personal Pronouns that take the place 

of nouns. 

Week 7  
 

Mga Silingan 

Ampingan ang Palibot 
 

 

 

 

 

 

 

 

 

“Dali ug Uban Kamo Magtanom Kita og Kahoy” 

 

 Ang gobernador sa Negros Oriental nga si 

Gob. Noel Degamo nanawagan sa mga Negrense 

nga moapil sa Tree Planting karong Junyo 12, sa tiilan 

sa Mt. Canlaon aron pagpabalik sa kanindot sa 

kabukiran. 

 

 Gibuhat kini aron mapreseba ang kabukiran 

nga hapit na maupaw aron mapugngan ang mga 

kalamidad nga dala sa kinaiyahan. 

 

 Busa, tanang mga katawhan sa Negros 

Oriental dali na kamo ug uban kita sa pagtanom og 

kahoy. Para kini sa atong kaayohan.  

 

Bahin sa unsa ang pahinumdom? 

Unang Buluhaton 

Karon kay nakahibalo na kita unsay panghitabo sa 

atong kinaiyahan. Unsay imong buhaton kon ikaw 

usa sa mga tawo sa Canlaon? Idrowing ang unsay 

angayan nimong buhaton sa papel. 
 

Pulong Lihok o Berbo 

Naghimo og pahinumdom si Gob. Degamo. 
 

 
Iyang gitawag ang tanang tawo sa Negros nga 

mouban sa pagpananom og kahoy. 
 

 
Miduyog ug Miuban ang mga tawo ug kabatan-

onan sa Negros Oriental sa panawagan sa 

Gobernador. 

 

Unsay tawag sa mga gilinyahang pulong? 

Ikaduhang Buluhaton 

1.a Show and Tell: Istoryahe ang inyong labing gusto  

         nga buhaton sa inyong  

         panimalay. 
 

1.b Magdula kita 

 

Ready-Camera-Action: Maminaw sa magtutudlo  

samtang nagsaysay unsay buhaton sa dula. 
 

Adunay mga gikatag nga mga pulong lihok o action 

words. Manindog kita ug magporma og lingin. 

Manganta samtang motuyok patuo sa lingin. Kon 

matiwas ang kanta ang tanan mopunit og mga 

pulong lihok diha sa mga gikatag. Moingon ang 

magtutudlo nga “hunong” ang tanan mobalik sa 

lignin ug mangandam sa pagpakita sa aksyon sa 

napunit nga pulong lihok. Mosinyas ang magtutudlo 

ug moingon Light Camera Action ang tanan 

mopakita sa aksyon. Mosuroy ang magtutudlo aron 

sa pagtan-aw kon nabuhat ba sa husto ang aksyon. 

Pagkahuman sa dula basahon sa tagsa-tagsa, ang 

nakuha nga pulong lihok o action word ug ipapilit sa 

chalkboard. 
 

2.  Independent Practice 

 

Pagkuha og retrato sa kahon. Sulti kabahin sa 

hulagway gamit sa hustong pulong hilok. Isulat ang 

inyong tubag sa papel nga gikahon ang tanang 

pulong lihok.  

Kopyaha ang pahinumdom sa ubos sa inyong 

notebook. Sunda ang hustong porma sa paghimo 

og sulat. 
 

Ikatulong Buluhaton 

 

Tan-awa ang hulagway. Pagbuhat og pahayag o 

sentence nga nagpakita og lihok basi sa hulagway. 

1.        4.  

 2.                                 5.  

3.        

 

Hinumdomi 

 

 

 

 

Ang berbo o pulong lihok nagpakita og paglihok 

(action word/verb). 

Week 8  

 

Ang Akong Pamilya ug Ang       

Among Katungdanan 

 
Pagkahuman og paminaw sa radyo tubaga ang 

mosonud nga mga pangutana. 

 

Unang Buluhaton 

Mga pangutana. Isulat ang inyong tubag sa papel. 

a. Unsay ulohan sa programa sa radyo? 

b. Kinsa ang gihinabi? 

c. Pila kabuok ang iyang mga anak?  

d. Unsay pangita sa pamilya? 

e. Unsay nahitabo sa pag eskuyla sa 

mgabata? 

f. Unsang mga hiyas ang gitudlo sa ginikanan 

ngadto sa mga anak? 

Ikaduhang Buluhaton 

Build-A-Happy-Home Game 

 Gamita ang mosunod nga mga gamit: karaan 

nga news papers, ginunting mga tawo gikan sa 

magazine, tukog, pangkolor ug uban pa sa pag- 

himo og inyong Happy Home. Gamita ang imong 

kaugalingong konsepto sa pagbuhat niini. 

 

Ikatulong Buluhaton 

HOST: Pasaylo-a ko Mrs. Reyes apan gusto ko   

makahibalo giunsa ninyo pagbuhi og 

pagpadako ang inyong mga anak nga karon 

professionals na ang tanan. 

MRS. REYES: Lisod kaayo ang mga kasinatian nga 

among naagian, una sa tanan gamay ra kaayo 

among kita. Apan determinado kaayo kami 

nga patiwason sila sa ilang pag-eskuyla. Gawas 

sa pag-uma nangita usab kami og laing 

trabaho aron makadugang sa among kita. 

Labaw sa tanan amo gayod silang gidasig sa 

pag-eskuyla, gitudloan namo sila sa bili sa 

pagpaningkamot, kakugi ug pag-antos. Ang 

among mga anak nidako sa pobre ug simple 

apan malipayon nga pamilya. Wala silay luho 

sa ilang kabataan. Apan nakita nila ang among 

pagtinabangay aron makasugakod kami sa 

among pagpuyo kada adlaw. 

Unsa ang mga gilinyahang pulong? 

Naghisgot ba kini og paglihok? 

Unsay may tawag niini? 

Mga pananglitan sa pulong lihok o verb. Basaha kini. 

Unsa ang mga gilinyahan nga pulong. 

 

a. Nananom og utanon ni Papa ug Mama.  

b. Namaligya og prutas si Mama. 

c. Gitudluon nako og maayong pamatasan 

ang akong mga anak. 

d. Giatiman kami ni Nanay. 

e. Gihatagan kami sa among ginikanan sa 

among mga kinahanglan. 

 

Tun-i giunsa pag-gamitang simpleng porma sa 

pulong lihok o verb. 

Ang pulong lihok, berbo o verb nagpakita og lihok 

pinaagi sa lawas, baba, kamot ug uban pa. Adunay 

kapanahonan nga angay bantayan kon kanus-a kini 

mahitabo.  Mahimong karon, ugma ug kagahapon. 

Pulong Lihok nga Karon na Nahitabo o Present Tense 

1. Porma nga ni/mi+berbo 

 

Pananglitan: mihikap  milakaw  mikatawa 

2. Porma nga na+berbo o gi+berbo 

 

Pananglitan: nabuak  nahulog  gibasa  

3. Porma nga nag/nang+berbo 

Pananglitan: nanglaba nagkanta nagsulat 

Tun-i ang dugang nga mga pananglitan 

Nagtindog ilalom sa punoan sa kahoy. 

Nilingkod si Ben luyo ni Mona. 

Nidagan ang bata padulong sa iyang mama 

Naligo so Mona sa suba. 

 

Ikaupat nga Buluhaton 

1. Basket-Verb 

 

Mga gamit:  basket or kahon, sentence strips, 

pentel pen, ug timer. 

Bahinon ang klase sa upat nga adunay patas 

nga gidaghanon sa kauban. Hatagan og 

tagbaynte ka mga blangkong nga sentence 

strips. Paghatag sa senyas, mosulat dayon og 

pahayag sentence sa matag sentence strips nga 

gihatag pagkahuman i-shoot ang nahimo sa 

basket. Human sa 2 minutos, ihapon og sutaon sa 

magtutudlo kon husto ba ang nasulat nga 

pahayag. Kon kinsa kadtong kinadaghanan nga 

na shoot nga husto mao ang modaog. 

 

2. Do-It-Your-Way 

 

Walay gamit nga gikinahanglan 

Bahina sa duha ang klase. Palinyaha ang duha 

ka pundok nga adunay hustong gilay-on ang 

matag-usa. Ang usa ka grupo maghunahuna 

og unsa ang ilang buhaton nga aksyon ug ang 

usa ka pundok motag-an sa ilang giaksyon. 

Pagsenyas, ang duha ka grupo mag-atbangay, 

moaksyon dayon ang usa ka grupo kon kinsa 

kadtong makatag-an sa pikas nga pundok 

maoy nakakuha sa puntos. 

 

Manganta Kita 

 

“Sa Umahan” 

(Tune: Old MacDonald Had A Farm) 
Hinulat ni: Gretel Cadiong 

Mga Pulong ni: Gea Alonso 
     

Niadto ko sa umahan  Niadto ko sa umahan 

I–ay–i–ay–o    I–ay–i–ay–o   

Walo nga kabayo nidagan Giani ang mga humay 

I–ay–i–ay–o    I–ay–i–ay–o  

Dagan dinhi    Kutlo dinhi 

Dagan didto    Kutlo didto 

Ang walo nga kabayo.  Kadaghan sa humay 

     

Nakakita ko’g mga manok Gigukod ko sa pabo 

I–ay–i–ay–o    I–ay–i–ay–o 

Katambok sa mga manok Nahadlok ko sa dakong 

      pabo 

I–ay–i–ay–o    I–ay–i–ay–o 

Tuktok dini    Gilabukan ko diri 

Tuktok didto   Gilabukan ko didto 

Katambok sa mga manok. Nidagan ko og kusog. 

 

Mga Pulong nga adunay /ay/, /oy/, ug /aw/ nga 

tingog. Gitawag kini og dipthongs. 

Pananglitan:  kahoy       kasoy       balay      sudlay     

lantaw     sabaw 

 

Ikalimang Buluhaton 

Magdula kita 

 

1. Fish- a- diphthong game 

Mga gamit: Planggana, walay sulod nga kahon, 

usa ka metro nga bingwit nga dunay 

magnet nga gipabitay sa tumoy, nga word 

cards nga adunay metal o paper clip. 

Ang Buhaton: Motawag og bulantaryo nga 

bata aron mamingwit sa dagat og 

dipthongs. 

 

2. Hunt-A-Diphthong  

Butangi og tima-ilhan sama sa bato ang pulong 

nga adunay dipthong. Mahimong basahon 

patuo ug paubos. 

 

l u g a w a s h 

a s i t o n u n 

n a n a y a n a 

g b a k a h o y 

o a n a a a y u 

y w y a w w a w 

s b a b o y t g 

k a s u d l a y 

Week 9  

 

Akong Pamilya: Akong Ipasigarbo 

ang mga Miyembro ug ang Among 

Kinaiya 
 

Atong Kantahon 

 

“Hain Na?” 

(Tune:  “Where is Thumbman?”) 

 

Hain na si tatay? (2x)  Dia ra (2X) 

Kumusta, kumusta. (2x) 

Maayo man. (2x) 

 

Ilisdi ang gilinyahang pulong sa mosunod: 

nanay  manong      manang 

beybi  dodong 

Pangutana 

 

 Kinsa ang mga miyembro sa pamilya ang 

gihisgutan sa kanta? 

 Kinsa kaninyo ang makapaila-ila sa mga 

miyembro sa inyong pamilya? 

 

“Pamilya Ko” 

Chant  
Sinulat ni:   Gea C. Alonso 

 

Pamilya ko si papa? si papa! 

Siya kanunay motabang kanako bisan 

unsang problema 

Pamilya ko si mama? si mama! 

Siya kanunay andam mosabot sa tanang 

dili masabot 

Daghan og trabaho apan walay reklamo 

Pamilya ko si manang? si manang! 

Siya akong numero uno, numero unong 

amiga. 

Pamilya ko si manong?, si manong! 

Siya  modepensa sa kombati nga ako nag-

inusara 

Ako si beybi, si beybi? Oo si beybi 

Pamilya ko sila 

Malipayon, malipayon, malipayon kaming 

tanan 

Ehemplo, ehemplo sa buotan nga pamilya 

Pamilya, pamilya pamilya okey ka! 

Maminaw una sa magtutudlo samtang nagbasa sa 

chant.  Basaha ninyo pag-usab kauban sa 

magtutudlo. 

 

Pangutana 

 Kinsa ang gihisgutan sa chant? 

 Unsay ilang nahimo sa kinabuhi ni Beybi? 

 

Unang Buluhaton 

Bahinon ang klase sa tulo. I-recite ang chant. Kinsa 

kadtong kinanindotan nga pasundayag maoy 

modaog. 

 

Ikaduhang Buluhaton 

Maghimo og Experience Story basi gihatag nga 

hulagway. 

 

Manang                     

 Beybi 

  

 

                       Manong                                              Mama 

 

 

        
                   Tiya 
 
      Tiyo 

Papa 

Pulong Lihok o Berbo nga Nilabay Na o Past Tense 

Pareho ra ang pamaagi sa Ayaw kalimti nga mo- 

gamit og kapanahonan aron mahibaloan nga ang 

lihok nilabay na. 

 

Pananglitan sa panahonan: 

gahapon   niaging tuig     

ganina    nilabay nga semana  

niaging  semana  usang adlaw 

niaging pasko  niaging bulan 

 

 

Ikatulong Buluhaton 

 

Basaha ang hinimo nga Experience Story. Pangitaa 

ang mga pulong lihok niini ug isulat sa inyong 

notebook. Pagsulat og pahayag sentence gamit 

ang pulong lihok nga nilabay na. 

 

Pulong Lihok Sentence 

Pananglitan: 

 

gihakot 

 

 

 

 

 

 

Gihakot ni tatay ang mga sagbot 

gahapon. 

 

 



59 

 

Ikaupat nga Buluhaton 

Dali, Mag-istorya ta! 

 

Magporma og triad, kada miyembro mopaambit sa 

ilang kasinatian sa nilabay na: 

 

1. Lunes 

2. Adlaw 

3. Bakasyon 

 

Ikalimang Buluhaton 

Oopps…Magsulat kita 

 

Bahinon og upat ka grupo ang klasi. Magsulat og 

tagilma ka sentence sa manila paper gamit ang 

mosunod nga consonant blends sa matag pundok: 

 

Grupo 1 – ts    Grupo 2 – br 

Grupo 3 – kr    Grupo 4 – gr 

  

Ikaunom nga Buluhaton 

 

Magmugna og Jazz Chant nga adunay unom ka 

linya lamang kabahin sa butang nga makit-an sulod 

sa bag. 

 

Kon maporma na ang Jazz Chant, bahinon sa upat 

ka pundok ang klasi. Bansayon sa pundok ang Jazz 

Chant pagkahuman sa lima ka minuto, mangandam 

sa pagpasundayag sa Jazz Chant sa klasi.  

Week 10  

Akong Pamilya 

 

Bahin sa unsa ang sulat? 
Unsay tawag niini nga sulat? 

Mayo 3, 2012 

Dear Hope, 

  Maayong adlaw! 

  Kumusta ka? Unsay inyong gibuhat 

niadtong bakasyon? 

  Ako ug ang akong pamilya didto sa 

akong Lolo ug Lola sa Siquijor. Nindot kaayo 

ang among kasinatiaan didto. Nangaligo 

kami sa suba, nikatkat kami og mga punoan 

sa kahoy sama sa bayabas, mangga ug 

saging. Pagkahapon, mosilong kami sa 

punoan sa mangga ug mangaon mi og 

nilung-ag nga saging, kamote sa among 

timo. Daghan kaayo ako og ikasulti. Mao 

nga imbitaron ko kamo sa akong ika-8 nga 

birthday karong umaabot Mayo 13, 2012 

puhon sa among balay. Magsalo-salo kita 

og daghang mga dula giandam sama sa 

statue dance, trip to Jerusalem, egg 

catching ug daghan pa. Ikalipay nako ang 

inyong pagtambong.  Salamat.   

  

      Imong Higala, 

      Marivic 

Unang Buluhaton 

Picture Frame 

 

Ang tibuok klasi moaksyon sa mga mosunod: 

1. Nagsaka sa kahoy    

2. Naligo sa suba 

3. Nagdula sa ilalom sa kahoy 

4.  Nagkanta og Happy Birthday song 

5. Nagdula og trip to Jerusalem 

6. Nagtayhop sa kandila sa cake 

 

Pulong Lihok o Berbo nga Buhaton Pa o Future Tense 

Ingon niini ang paggamit og pulong lihok nga 

buhaton pa o future tense. 

 

Ang mi + berbo mahimong mo + berbo 

Pananglitan: migawas – mogawas 

 

Ang na + berbo mahimong ma + berbo 

Pananglitan: natulog – matulog 

 

Ang nag + berbo mahimong mag + berbo 

Pananglitan: nagkatawa – magkatawa 

 

Ang gi + berbo mahimong berbo + on/hon, an 

Pananglitan: gibuhat – buhaton, giani – anihon 

 

 

    

 



62 

 

Ikaduhang Buluhaton 

Message Relay  

 

1. Maggrupo og upat. 

2. Maglinya sama sa linya nga inyong buhaton 

panahon sa flag ceremony.  

3. Ang unang bata mokuha og usa ka papel diri 

sa kahon. Basahon ang mensahe og ipasa ang 

nabasang sentence sa sunod nga bata sa likod 

piaagi sa paghunghong.  

4. Ipasa ang mensahe hangtod moabot sa 

katapusang bata sa likod. 

5. Ang katapusang bata maoy moaksyon sa 

mensahe nga nadawat. Pagkahuman og 

aksyon siya na usab ang mokuha og papel sa 

kahon. Sundon ang sunod nga pamaagi 

hangtod mobalik ang unang bata nga 

naghatod sa mensahe sa atubangan. 

 

Ikatulong Buluhaton 

 

A. Magsulat og usa ka invitation letter ug usa ka 

Thank you letter gamit ang hustong punctuation 

marks, capitalization, indention ug porma. 

 

B. Basahon ang nasulat nga invitation letter ug 

thank you letter sa klasi.  

 

C. Pagkahuman og basa mangita og kauban ug 

itandi ang ilang trabaho basi sa lain-laing literary 

elements. 

Ikaupat nga Buluhaton 

 

A. Maghimo og Christmas party invitation letter o 

thank you letter gamit ang hustong porma sa 

paghimo og sulat. 

 

B. Pilia ang hustong berbo sa matag pahayag nga 

makit-an sa ilalom. 

 

1. Akong_________ ang report unyang hapon.  

2. ________ ang adlaw karong 6:03 am.    

3. _________ ko sa merkado unyang hapon. 

4. _________ko sa Dominggo sa nimo. 

5. _________kami sa Biyernes sa hapon.     

6. _________ siya sa iyang ginikanan karon tapos  

                 semana. 

 

 

moanha  mosiga  tiwason 

mobisita  moadto  makigkita  

mobalik 

Ikalima nga Buluhaton 

 

A. Pilia ang hustong berbo sa matag pahayag nga 

makit-an sa ilalom.         

 

1. Akong_________ ang report unyang hapon.

  

2. ________ ang adlaw karong 6:03 am.  

  

3. _________ ko sa merakado unyang hapon.  

                        

4. _________ ko sa Dominggo sa nimo.  

 

5. _________ kami sa Biyernes sa hapon.  

   

6. _________ siya sa iyang ginikanan karon 

tapos semana. 

 

moanha   mosiga   tiwason  

mobisita   moadto   makigkita  

mobalik 

 

 

 

 




